
 

Rundbreef 2025-11 
 
 

För uns Boomers 
 

De Trumpe sünd op Kirsche wild, 
wiel wilde Kirsche Wirsche killt. 
To'n Glück is ja de lege Trump 

mal wedder bloots en träge Lump. 
Veel schöner is de wilde Hirsch. 

Nich Kalle bloots, ok Hilde Wirsch 
höört jümmerto den Trumpen lallen 

un wünscht em achter Lumpen-Trallen. 
 

Moinmoin, leve plattdüütsche Maten 
un Frünnen! 
Ja, den Schüddelriemel baven verstaht sachs bloots de Lüüd ut de Babyboomer-
Generaschoon, de mit de "Augsborger Poppenkist" opwussen sünd. Glücklich Tieden! 
Mien leevst Stück weer de "lütte König Kalle Wirsch". Wokeen in den Riemel baven 

sünst noch aktuelle Tosamenhäng süht — bitteschöön 🙂 
 
De Oktobermaand weer wedder en vulle Maand bi uns op Plattpartu — de Maand, 
'neem de Sünn sik mit Spinnweven versliert, de letzten Rosen fallt un de Harvst 
endgüllig dat Roder övernimmt. Den Anfang maakt dat schöne Aarndankfest; ok 
wenn wi in Tieden leevt, 'neem wi heimlich höpen mööt, dat wi nich allens aarnt, wat 
wi utseiht, t.B. in'n Klimaschuul, 'neem de Hurrikan de Armen wedder an'n 
swoorsten drepen hett...  Warrt Water bi uns ok mal wedder so knapp as fröher? Man 
hüüt eit uns de Natuur mit veel Regen, mit bunte Klöören un en Ahnen vun Lent. De 
Wienlese mellt sik an, un Behrend Böckmann sleit Alternativen to de tradischonelle 
Wienkönigin vör. Ok de Draken fleegt wedder — de Swulken sünd baff. Denn duukt 
de eersten Körbsen in Stadt un Land as Deko op, un batz steiht Halloween vör de 
Dör — also de Reformaschoonsdag, dat Fest vun Frieheit un Mündigkeit in Religioon 
un Sellschap — hüüt wedder so wichtig as je tovöör. Denn Sitten sünd an de Tied 
bunnen, avers de Moral is vun Gott, weet Sabine Stürzer. Un wedder schafft dat 
Behrend Böckmann, de beiden Feste mit'n lütt Kniepögen to verbinnen. Un nu is 
Harvst, un in Nullkommanix is Advent! 

Meddewiel hett dat halve Land över uns Kanzler sienen Snack vun't Stadtbild 
diskereert — ik funn dat ok bodenlos. Un denn Fruuns as Vörwand to nehmen! Welk 
hebbt plaant, den Pleeggraad 1 aftoschaffen ("Pleeggraad" hett bi 10 Bookstaven 3 
Duppelbookstaven — kurioos!), un de Antisemitismus wiest överall wedder sien 
wanschapen Fratze. Man nich bloots sellschaplich verännert sik veel; grote 
Puzzlestücken vun uns Welt verschuuvt sik, "Gamechanger" nöömt'n dat hüüt, un 
Behrend Böckmann is dat gor nich geheuer.  
 
Wieldess söcht de Blawe Spauk in't All na de exakte Maanddistanz, de Stellmakerie 
wiest sik ünner Ludgerd Lüskes Hand as poetisch Wark, Freddy Schnoor wördigt en 
halvvergeten plattdüütschen Dichtersmann, Thomas Seemann hett en histoorsch 
Verlaat maalt, un en besünner korte Reeg hett ok begunnen: Hans-Hermann Briese 
vertellt in zaart-spröde Versen vun Marokko. Dat warrt dree Delen geven. Ja, en vulle 
Maand, nich? Dank an all uns Maten un Mitmakers! 
 
Nu wünsch ik Se en wunnerschöne Harvsttied, leve Maten un Frünnen! Wenn wi uns 
wedderleest, brennt al de eerste Kars an'n Adventskranz! 
 

 
Nu de Linkliste. Op de Links bruukt Se bloots klicken, dat Se henkaamt.  

Plattdüütsch Künst: 

Dat olle Waogenstell. Bild-Gedicht vun Ludgerd Lüske    (26.10.) 
Findling un Harwstloof. Bild-Gedicht vun Ludgerd Lüske    (24.10.) 
Notizen ut'n Märzmaand. Fotos un Verse vun Marlou Lessing    (19.10) 
Johann Meyer to'n Andenken. Vun Freddy Schnoor    (15.10.) 
Unnerwegens in Marokko. Deel 1 vun Hans-Hermann Briese     (11.10.) 
Kruuse Sünne. Bild-Gedicht vun Ludgerd Lüske    (5.10.) 
Mit Biller dör dat Johr 2025: Oktobermaand. Biller vun Hildegard Tölke, Verse vun 
Marlou Lessing     (4.10.) 

 
De Welt un Gott: 

Hellowienkees un Lutherbier. Vun Behrend Böckmann    (31.10.) 
Reformatschon. Vun Behrend Böckmann     (26.10.) 
Sitte un Moraal. Predigt vun Sabine Stürzer     (24.10.) 
Körbsentied. Riemels vun Behrend Böckmann un Billa Frerich    (19.10.) 
'n König möt her. Vun Behrend Böckmann     (17.10.) 
Veer Brundörper Fruens vertellt vun fröher — Deel 7: Water weer faken knapp. Vun 
Meike Balzer-Fraun    (8.10.) 
Leder un Beden to Aarndank    (5.10.) 
En anner Aarn vun Marlou Lessing     (4.10.) 

In't lütte Gebeedbauk: 

        De Dag vun't Woort. Vun Marlou Lessing    (31.10.) 

In't Erinnern-Notizbook: 

        Dat Verlaat in Jheringsfehn. Vun Thomas Seemann    (29.10.) 

Natuur un Wetenschap: 

Vun de Jetstreams. En Vördrag in Riemels op'n Klimaschuuldag vun Marlou Lessing  
   (26.10.) 
Dei Blawe Spauk-Mission, Deil 3: Wo wied is dei Maond weg? Van Ludgerd Lüske    
 (8.10.) 

In't aktuelle Natuur-Notizbook: 

        April in'n Harvst vun Meike Balzer-Fraun    (29.10.) 
        Willer Wien vun Behrend Böckmann    (10.10.) 
 

Wat in de Welt vörgeiht: 

Dat Stadtbild. Vun Behrend Böckmann     (24.10.) 
Den Pläächgrad I strieken. Vun Behrend Böckmann     (11.10.) 
Diehlmeker un Geemschenjer (Dealmaker un Gamechanger) vun Behrend 
Böckmann     (11.10.) 

In't plattdüütsche Notizbook vun Marlou Lessing: 

        De Reken kümmt    (29.10.) 
        Fraag doch mal de Döchter!     (26.10.) 
        Unser Dorf soll schöner werden    (17.10.) 
        Schaam    (10.10.) 
        Niege Bescheidenheit    (8.10.) 

 
För Kinner: 

Modder Sünn ehr Kinner: De Draken. Märken vun Sophie Reinheimer, överdragen 
vun Klaus-Dieter Tüxen    (31.10.) 

 
Platt to Hand: 

Riemelgeschicht taun 50. Geburtsdach von uns Füerwehr. Vun Behrend Böckmann    
 (17.10.) 

 
 

Hartlich grööt 

Marlou Lessing un dat lütte Plattpartu-Team 

